
ПУЛЁХ ЙӐМ РИ

Эпир икӗ йӗкӗт — Чаканпа Пукан — васкаса килелле 
утатпӑр. Хулара съездра пултӑмӑр та тавлашса таврӑ- 
натпӑр.

— Чӑваш ялӗ мён вӑл?.. Ванюк автанӗ Ваҫук карташ-
не вӗҫсе ӳкет, Ваҫук ӑна ал туйипе персе хӑрах урине  
амантать. Вара эпир сийпе сий... класа хирӗҫ клас,— тесе 
хӑртса пырать мана Пукан.

Ан лӑрка. Ав пӗр чӑваш ҫыруҫи чӑваш ялӗ вӑл 
Лондон хули тенӗ, — тесе тӑрӑхласа пыратӑп эпё.

— Вара мӗн тек ҫыпҫӑнатӑр... Сылтӑм сулӑнчӑкӗ... 
Эсир хӑвӑр хайла сулӑнчӑкёпе... тесе пӗр чарӑнми 
аташатӑр,— хапӑлтатать Пукан.

Хӗвел ҫӑкӑр пӗҫерме хутакан кӑмака ҫӑварӗ пек 
ялкӑшса сӑрт хыҫне анса ларчӗ. Ҫула кӗскетес тесе  
аслӑ ҫултан пӑрӑнтӑмӑр та ял ҫумӗпе утма пуҫларӑмӑр.

аҫ пулсан Ҫичпӳрте пырса перӗнтӗмӗр. Куҫа йӗппе  
чиксен те курӑнмасть — тӗттӗм пулчӗ.

Укӑлча вӗрлӗкӗ урлӑ сиксе каҫрӑмӑр та урам тӑрӑх 
васкаса утрӑмӑр.

Нам патне те пулин кӗрсе выртас, малалла кайса 
пулме, ҫил-тӑвӑллӑ ҫумӑр хускалать, аташса хӑш кӑлӑпӑр  
тесе шухашласа пыратпӑр.
_  Урамӑн икӗ енӗпе те пӑхкалатпӑр -  йӗри-тавра пӗр 
иеркелле кил-ҫурт мӗлки те курӑнмасть. Мён хӑямат  

лна ку яла. Унта-кунта кӑна кӗрхи ана ҫинчи ҫӗмел- 
УИРЙМ х УРалтӑсем- Пӗр сасӑ-чӗвӗ ҫук. Саланнӑ 

пярг.йИе1л( выРан®инче ПУС тарасисем тӑлӑххӑн ш ӑхӑ- 
- пӗтеимен кӑмака мӑрйисем улаҫҫӗ. Таҫта

шанкарча иави ҫинче пулас, ҫинҫе сасӑпа ҫил ачи йӗрет... 
исмеремер те — кӗпер патне ҫитрӗмӗр. Пит-куҫа шыв



сулхӑнӗ ҫапрӗ, сӑм сасене тирёк шӑрши печё. Пӑхатпӑр — 
инҫе те мар лапсӑркка мунча ларать. Эпир кӗпер урлӑ 
хӑвӑртрах каҫас тесе утӑма ӳстертӗмӗр. Анчах икӗ-виҫё 
хут ҫеҫ ярса пусрӑмӑр — мунча алӑкӗ шартлатса уҫӑлчё, 
урам урлӑ ҫутӑ ури ӳкрӗ, алӑк умӗнче этем кӗлеткисем  
мёкӗлтетрёҫ.

— Кам эсир? Эй, ырӑ-и, усал-и , чарӑнӑр!
— П ире чӗнетёр-и ҫав эсир? Эпир ҫул ҫӳрекен  

чӑвашсем.
— Мӗн халпа иртетёр? Аҫтан килетёр, ӑҫта каятӑр?
— Ан иккӗленӗр, тӑвансем! Эпир П ӳртел ҫыннисем, 

Чӗмпӗртен таврӑнатпӑр...
— Мён сӑлтавпа ҫӳр етӗр  — пёлместпӗр. Ҫёр тӗттӗм. 

Атьӑр хуралтӑ тавраш не...
Ч укмарсене йӑтнӑ этемсем виҫҫӗн пырса ҫитрӗҫ, 

йӗри-тавра ҫавӑрса илчёҫ, мунча патне ҫавӑтса пычӗҫ. 
К ёрсе кайрӑмӑр — мунча пулмарё, хурал пӳрчё пулчё.

— Мӗн ҫыпҫӑнтӑр ҫак эсир пире? Ларас та канас, 
ҫутӑлнӑпа утӑп ӑр ,— терёмёр те туясене алӑк ҫумне  
тӑратрӑмӑр. Унтан кёсьерен чӗлӗмсене кӑлартӑмӑр та 
тапак тултарма пуҫларӑмӑр.

Эпир ларсанах пирӗн хуралҫӑсем  пӗр-пӗрнн куҫӗнчен  
чӑр-чӑр пӑхса илчёҫ, чукмарёсене пирён туясем  патне 
тӑратрёҫ.

— Х ӑтасем , ларӑр, хӑна пулӑр. Ы рнӑ пулсан выртса 
канӑр. Халь самани усал, ирӗксӗрех чӑрмантартӑмӑр  
пулё тен гире. К аясах тесен кӗпер урлӑ ӑсатса та ярӑ- 
пӑр ,— терёҫ хуралҫӑсем пӗр-пӗрин сӑмахёсене пӳлсе.

— Тав сире, тӑвансем. Ҫутӑлнӑпа утӑпӑр,— терём те 
эпӗ салтӑнмасӑрах кутник ҫине йӑвантӑм.

Пукан тантӑш та аттисене хывса ывӑтрӗ те ҫара 
уран май ҫумма выртрӗ.

Пӑхатӑп — хуралҫӑсем ҫамрӑк ҫынсем мар: пӗри шаи- 
шурӑ сухаллӑ, тенри кӑвакарма тин пуҫланӑ, виҫҫӗмӗш ӗ 
вӑйпитти этем. Ш урӑ сухаллӑ ватӑ авалхи питӗм сӑхман  
тӑхӑннӑ, кӑвакарма тин пуҫланӑ этем ҫётёк аҫам пӗр- 
кеннӗ, вӑйпитти этем кивё салтак ш инелӗ ҫакнӑ, хӑрах 
куҫне ал ш ӑллипе пуҫ йёри-тавра ҫавӑрса ҫыхнӑ. Хурал- 
ҫӑсем тӗпеле иртсе сак ҫине ларчӗҫ те чёлёмӗсене тиверт- 
ме тытӑнчёҫ.

— Ну, шӑллӑмсем, ҫывӑрас мар. Хёвел тухиччен  
пире тата тепӗр черет тивет. А халь хуралта мар вӗт. 
Намӑс пулӗ ҫы вӑрсан,— терё те шурӑ сухаллӑ ватӑ алӑк 
патне кайса туя тытрё, туяпа кӑмака хыҫне пӑтратма 
пуҫларё.

— Ҫывӑрсах кайман-и вара эсир, ш ёш лӗсем? У лахра  
мар вӗт,— тесе вӑл шӑкӑртаттарса илчё.

— Ан чышкала, асатте, ыраттаран. Эпир кӑшт кӑна 
тӗлӗрнӗччӗ,— тесе нӑйӑлтатрӗ кӑмака хыҫӗнчен ҫамрӑк
сасӑ.

— Сирӗр ыйхӑра, ярӑр ю махӑрсене,— терё те ш урӑ  
сухаллӑ ватӑ тёпел кӗтессине пырса ларчӗ.

Кӑмака хыҫӗнче пӑшӑлтатма тытӑнчёҫ.
Тӗпелте ларакан кӑвакарма пуҫланӑ этем хӑйён  

качака сухалне чӗтӗретсе илчӗ, тилӗ пек чее пит-куҫне  
вылятса пӑркаларӗ, чӗлӗм тӗтёмне ункӑласа кӑларчӗ те:

— Мая мӗнле юмах ярас-ши вара?— терё.
— Кирек мӗн ҫинчен халаплан, ҫын ҫиекен ҫӗлен- 

семпе ама-ҫурасем ҫинчен кӑна ан халаплан — кӑмӑла 
хуҫса пӑтрататӑн,— терӗ куҫне ал шӑллипе ҫыхнӑскер.

— Кӑсем кӑшман хуралҫисем пулас. Шыв тӑрӑх выр- 
такан пахчасенчи кишӗре-хӑяра хураллаҫҫё п ул ас,— тесе  
пӑшӑлтатса илтӗмӗр те Пуканпа тӗлёрме пуҫла- 
рӑмӑр.

Кӑмака айӗнче шӑрчӑк чӗриклетет. Ч ӳрече умёнче  
шӑна сӑрлать. П ӳрнеске пек пӗчӗкҫӗ лампа ҫути мӑч-мӑч 
туса вылять. Мачча тӑрринче ҫил каш тасене тӑкӑртат-
тарса улать.

Манӑн пёр хӑлхана кӑмака ҫинче пӑш ӑлтатнипе 
ҫинҫе сасӑпа нӑйӑлтатни, тепёр хӑлхана тӗпелте хулӑн  
сасӑпа мӑкӑртатни пырса кӗрет. Ы йхӑ пуснӑҫем пусать. 
Анчах ҫумра Пукан тек мӑшӑлтатса каллӗ-маллӗ ҫаврӑн- 
каласа выртать.

Ак кӑмака хыҫӗнче ҫилпе хумханакан вӗрлӗк пек 
ҫамрӑк юмахҫӑ хӑйӑлтата пуҫларё.

— Талпик хирӗнче, Сӑвар Тӳпинче, пирён пӑрҫа 
анине тӑрнасем килӗшнӗччӗ. Ахаль те выҫӑллӑ-тутӑллӑ 
пуранатпӑр, вилетпёр пӑрҫана пётерсен терё асатте. 
Наирӑмар асаттепе тӑрна тытма. Кӑлкан тёми ҫинче 
иетем пысӑкӑш серепе картӑмӑр. Сыхласа выртатпӑр. 
Ҫуталнӑпа тусме ҫук ҫыврас килет. «Тяпук, ачам, капла 
юрамӗ, тарнасем пӑрҫана туй туса кайёҫ, эсё сисеймён те; 
тилхепе ил те пӗр вёҫне серепе ҫумне, тепӗр вёҫне хӑвӑн 
пиҫиххи ҫумне ҫыхса вырт»,— терӗ асатте. Эпё ҫапла
к айн ӑ^ ул нӑ Иа^аН ^ине выртрӑм. Выртсанах ҫывӑрса

Ҫинҫе сасӑ^ купӑс хӗлёхӗ пек нӑйӑлтатса татӑлчё. 
ча анраса каиса ӳсӗрме пуҫларӗ. Ҫак вӑхӑтра тӗпелте 

ларакан качака сухалллӑ этем сӑмахсене темӗн тӑршшӗн  
тасса мӑкӑртатма тытӑнчё.

— Кайнӑ пулнӑ манӑн Матюк асатте Талпик мимине. 
П уян миминче этемсем сатур, лашасем маттур. Пӗр 
самантра вӑрмана пынӑ, пӗр кӗреш йӑвантарать те Ҫич- 
пӳртелле чуптарать. Манӑн ватӑ асатте кӗреш пе мар, 
каштапа темӗнччен муталанать, каштана ӑлав ҫине хурса  
ҫыхать, лаш ине хӑвалать — тӑватӑ ураллӑ янавар мӗкёр- 
ленет-мӗкӗрленет, ӑлава вырӑнтан та хӑтараймасть. 
Унччен те пулмасть — чӑтлӑхра кашкӑрсем уласа яраҫҫё. 
Асатте вӑрманта пӗр-пёччен...»

Ҫил чӳречене шӑкӑртаттарса ши-ши ҫухӑрса чупрӗ. 
Качака сухал чӗлёмпе сак ҫинче шак-шак тутарса мута- 
ланчё. Ҫамрӑк юмахҫӑ малалла хӑйӑлтатать:

— Н умай-и, сахал-и ҫывӑрнӑ — пёлместёп. Тӗлленсе  
выртатӑп: пирӗн пӑри суратне хур кӗтӗвӗ миме тӑвать. 
Какаклатса тустараҫҫё кӗлтесене хурсем . Эпӗ вӗсене 
хӑваласш ӑн, анчах кӑшкӑраймастӑп та, вырӑнтан хӑпай- 
мастӑп. Унччен те пулмарӗ, хӑлха ҫумӗнчех такам виҫё 
хутчен «ачӑху, ачӑху, ачӑху» туса илчӗ. Тёлӗкӗмре  
мӑшкӑлҫӑ йӑран ийи ашкӑнать тесе шухӑшларӑм та 
вӑранса кайрӑм...»

Мачча тӑрринче тӑвӑл шӑтӑр-шӑтӑр туса илчё. Тӑпрас 
тӑрӑх такам чупса кайнӑ пек туйӑнчӗ. Ю махҫӑ хӑйӑл- 
татма чарӑнчё те юлташӗпе темӗн пӑшӑлтатма пуҫларё. 
Ҫавӑнтах качака сухал нӑрӑ пек нӑрӑлтатма тытӑнчё:

— Ч ӗлхесӗр янавар хартлатса сикет те чикёнсе ӳкет. 
«Т уррӑм -пӳлёхҫём , пӗтрём вӗт» тесе каларӑм тетчӗ вара 
асатте. Икё ама кашкӑр урисене таткалаҫҫӗ, аҫа кашкӑр 
унӑн туш кине пёр тустарать. Унччен те пулмасть— чӑрӑш  
тӑррисем ҫийӗнчен кушак пуҫлӑ тӑмана вӗҫсе иртет. 
Вӑрман ҫийӗнче, чӑтлӑхра, уҫланкӑсенче тӳсм е ҫук  
алхастаракан сасӑ кӗрлеме тытӑнать. Ҫав сасӑ йытӑ пек 
вёрет, арӑслан пек ахӑрать, кулать, вӑрҫать, ахӑлтатать. 
Ама кашкӑрсем сасӑ ҫы вхарсанах хӑлхисене чӑнк тӑра- 
таҫҫё те лаша урисене ҫыртса пуҫиле тараҫҫӗ. Аҫа каш- 
кӑр хӑнк та тумасть: вӑл лаша туш кине шӑтӑр-шӑтӑр 
кӑшлать, мӑй ш ӑммисене тата-тата ывӑтать. Унччен те 
пулмасть — аскӑн сасӑ асатте патне пырса перёнет те 
тӳр ех хӑлхаран ҫухӑрать:

— Ай-ай-ай, тантӑш Матюк, сана е пуҫ, е вилӗм... 
Ҫап П ӳлёх йӑмри тивлечӗпе тукмак хӳрине пуш ӑпа... 
ай-ай-ай... ах-ах-ах...

Ҫак сасӑ асаттен пётём ӑш-чикне алхастарсах ячё 
тет...»

Халапҫӑ пуҫне ал ш ӑллипе ҫыхнӑ этем енне ҫаврӑнчё 
те йытӑлла-качакалла:

— Ай-ай-ай... ах-ах-ах... е пуҫ, е вилём... ай-ай-ай!..
тесе илчё.

— Пёркеллӗ пулсам, суеҫӗ хутаҫҫи, чуна ти ск ер ,— 
терё те ал шӑллипе ҫыхӑннӑ этем шурӑ сухаллӑ ватӑ 
ҫумне ҫывхарса пырса ларчӗ. Манӑн Пукан тантӑш  
вӑр-вар тёпел енне ҫаврӑнса выртрӗ.

Кашкӑр халапҫи каллех чӗлӗмпе муталанма пуҫларё. 
Вара тӑрна юмахҫи пӳртре шӑпӑрт пулсанах ҫерҫи пек 
малалла чӗвӗлтетме тытӑнчӗ.

— Куҫа уҫса та ӗлкӗреймерӗм — Кӑлкан Тӗми ҫинчен  
тӑрна кӗтӗвӗ пӑрр! туса ҫӗкленчӗ те тӑвӑл пёлӗчё пек 
ҫичӗ ҫӑлтӑр ҫине вӗҫме пуҫларӗ. Эпё асаттене сыв пул 
тесе калама та ӗлкӗреймерӗм. Тӑрнасем вёҫеҫҫё, тилхепе- 
пе ҫакланса эпӗ те вӗҫетӗп. Сӗве, Ҫарӑмсан, Атӑл, Сӑр 
шывӗсем урлӑ каллӗ-маллӗ вӗҫсе каҫрӑмӑр, тусем , айлӑм- 
сем, сӗм вӑрмансем аялта мӗкӗлтетеҫҫӗ. Х усан , Тетӗш , 
Шупашкар хулисем панча пек курӑнса ҫухалчӗҫ. Эпир 
ялан вӗҫетпӗр, умри ҫул вӗҫӗ пӗртте курӑнмасть. Анчах 
сасартӑк... манӑн тилхепе П ӳлӗх йӑмрине тӑлланса 
ҫыхӑнчӗ, тӑрна кӗтӗвӗ Тимреҫ пахчине персе те анчё...»

Чӳречене ҫумӑр тумламӗсем шаккама пуҫларёҫ. 
Аякра хӗрсем пир ҫапнӑ пек туйӑнать. Качака сухал  
авалхи хултӑрчӑ пек кӑлтӑртатать:

Матюк асатте чун хавалӗпе пушӑ ҫавӑрса тытать 
те тӑсать кашкӑра ҫурӑм тӑрӑх. Кашкӑр малалла сикет те 
хӑмӑт ӑшне кӗрсе хӗсӗнет: тушки туртасем хуш ш инче, 
мӑйӗ хӑмӑт ӑшӗнче, пуҫӗ хӑмӑтӑн умри тулаш ӗнче. 
Тытӑнать асатте тукмака вӗтме, тытӑнать вара кашкӑр 
тӑватӑ уран тӑра-тӑра сиксе юртма... Миме халӑхӗ ёҫке

пУхӑнса ӗлкёреймест — асатте хапхи патне кашкӑр 
кулнӗ ҫуна ҫине ларса пырса ҫитет. Ана хирӗҫ Талпик  
хуҫа пӗр алтӑр пыл сӑра йӑтса тухать... Эпӗ те ҫав 
еҫк ре пултӑм, пыллӑ сӑра ӗҫрӗм, сӑра сухал  тӑрӑх
юхре, ҫавара лекмерӗ.

Пӳртре пурте шӑпӑрт пулчӗҫ. Кӑмака хыҫӗнче пӗри 
самсапа шӑхӑрма та пуҫларӗ. Тӗпелти суккӑр чӑваш  
ларна ҫӗртех иккӗ-виҫҫё харлаттарса илчё.

• Г ’ танташ’ П^Р касӑ та пулин ҫывӑрса илер;
нашман хуралҫисем те мар, ҫӑвар ӑстисем, вӗсем

» илмен енне пуҫтарӑннӑ та хурал тӑнӑ пек айка-
ш аҫҫӗ,— терем эпӗ Пукана хӑлхаран.

Пукан ман енне ҫаврӑнчӗ те шӑл витӗр мӑшкӑлчӑклӑ 
пӑшалтатса илчӗ:

— Ак сана класлӑ кӗрешӳ! Талпик пуян ырлӑхӗпе 
чухан пӑРҪа акать. Тимреҫ пуян пахчинчи П ӳлёх йӑм-

рине пула вӑл пӗр кётӳ тӑрна тытать... Талпик мимине 
кайса ҫук ҫын кашкӑр ш ӑл-ҫӑварне лекет, Тимреҫ йӑмри 
тивлечӗпе вӑл кашкӑра кӳлсе яла таврӑнать, Талпик хуҫа 
ӑна алтӑр сӑра йӑтса хирӗҫ тухса илет. Ак сана, класлӑ 
тӑн-пуҫ!— тесе илчё.

— Ак лакӑртат халап хыҫҫӑн кайса! — терӗм те эпё 
алӑк енне ҫаврӑнса выртрӑм.

Тулта ҫумӑр ҫума пуҫларӗ. Тӑвӑл кашлама тытӑнчӗ. 
Эпӗ пӗрре ыйха кайса, пӗрре вӑранса выртатӑп. Пукан  
хӑйне хӑй темӗн ш ухӑш ласа хӑш ӑлтатса выртать. Ак вӑл 
пуҫне кушил ҫинчен ҫёклерё те каларӗ:

— Ну ҫыпӑҫтаратӑр та юмаха. Тата та халап яр ӑр -ха ,— 
терё.

— Халапланас ҫав, ыйхӑ пусать, хам юмах ярса 
пӑхам-ха эпп и н ,— терё тӗпелтен пёр сасӑ. Ш урӑ сухаллӑ  
ватӑн сасси пулчӗ пулас.

Ватӑ этем халаплама пуҫларё, кӑмака хыҫӗнчи ача- 
сем кӑш ӑлтатса илчёҫ — тӑрса ларчӗҫ пулас. Ватӑ сӑмахӗ 
ҫурхи  шыв пек кёрлесе юхма пуҫларӗ. Таҫта те шӑпӑр, 
те сӑрнай каланӑ пек туйӑнать:

— Ҫак ӗҫ, ачасем, Ҫичпӳрт пуҫланнӑ саманарах 
пулнӑ. Ҫичӗ тӗме ҫинче ҫичӗ килӗ чӑ.мӑртаннӑ. Ҫичё 
килё тавра ҫичӗ урам сарӑлса ларнӑ. Ҫичё ӑру пуҫӗнче 
ҫичӗ паттӑр пулнӑ. Ҫав паттӑрсенчен чи чаплӑ хуҫасем  
Тимреҫпе Талпик пулнӑ... Ак пулнӑ тет Тимреҫ пуянӑн  
мерчен питлӗ хёрё Эрнепи. Ак ҫӳреҫҫӗ тет Тимреҫ патне 
вуникӗ ялӑн пуянёсем. Ярать иккен Тимреҫ патне евчӗ 
Талпик хуҫа. Мӑн кӑмӑллӑ Тимреҫ каланӑ тет Талпик  
евчине: «Кала эсё улпутна — ятӑр ман патма ывӑлне, 
тӑратӑп ӑна хамӑн куҫӑм ум не, ыйтӑп эпӗ унран икӗ 
юмах — вӗсене тупса парсан вӑл кӗрӳ пулё, тупайма- 
сан — ан ӳ п к ел ет ёр » ,— тенё тет.

— Ҫеҫен хирте ҫеҫтенкё, ҫеҫтенкёре ҫичё серепе, 
серепере ҫитмёл шӑрҫа — мӗн вӑл? Ешёл айлӑмра ахах  
кӳлё, ахах кӳлне асамат кӗперё аннӑ, кӗпер тӑрӑх ҫитмӗл  
те ҫичӗ мерчен ҫакнӑ пике хӑпарать — мӗн вӑл?

Тупайман тет ҫак юмахсене ҫамрӑк Талпик, пулайман  
тет вара вӑл Тимреҫ кёрӳш ё. Мӗншён ҫапла юмахсем  
янӑ-ш и Тимреҫ пуҫлӑх? В ёсене тупас пулсан каламалла 
пулнӑ иккен ак ҫапла:

— Ҫеҫенхирте Ҫичпӳрт ялӗ ларать, ҫав чаплӑ ялта 
ҫичӗ чаплӑ ӑру, ҫичӗ чаплӑ урам, кашни урамра ҫитмёл  
килӗ, анчах сан пек чаплӑ этем кам пур, Тимреҫ хуҫа? 
Ҫичпӳрт варринче хурт пахчи ларать, ҫав пахчара йӑмра 
ӳсет , йӑмра кутёнче ҫичӗ хут ҫитмӗл килӗ чӳк чӳклет —

пӳлӗх пӳрнӗ сана, Тимреҫ хуҫа, ял пуҫлӑхӗ пулма: 
вуникӗ ялта эсё Эрнепи хёрӳпе чаплӑ, П ӳлӗх Йӑмрипе 
эсё пётём чӑваш тӗнчинче чаплӑ...»

Хура юнпа кёвӗлсе шыҫӑнать Талпик хуҫа: тӳсм е хал  
ҫук Тимреҫ кӑтартнӑ мӑшкӑла. Ару ятне ярас пулсан — 
пурӑнас мар ҫут тӗнчере. Ак хӑвалать вӑл миш ер тарҫине 
сӗм вӑрманти утаман патне, вӑрӑ-хурахпа таркӑн пуҫ- 
лӑхне каласа парать вӑл ҫапла хыпар:

«Тӑшман карташӗнче шурӑ кӑвакарчӑн ӳсет, ҫав 
кӑвакарчӑна хура ҫӑхан аллине тытса пама кӑмӑлӑм  
пур, килсе ҫаврӑн, вӑрман усалӗ: ӑлаву пуш ӗ пулмӗ, 
кӗсйӳ хавшак пулмӗ».

Кӗрхи тётреллӗ ирпеле каять пулать Эрнепи ял 
ҫумӗнчи хӑвалӑха. Ҫырла курки алла тытса, кӑмпа курки 
ҫурӑма ҫакса, хӑмла миххи хул хуш ш ине хӗстерсе. 
Утать пулать ҫамрӑк чун вӑрмана. Ҫичпӳрт енне ҫав- 
рӑнса пӑхса кӗрсе каять Эрнепи хӑва ӑш не, кёрсе каять 
те пуҫиле ҫухалать.

Виҫӗ ҫул та виҫё хӗл шырать Тимреҫ мӑнтарӑн хӗрне. 
Тавра тӑрӑх ҫӳресе вуникӗ лаша хыпӑнтарса вёлерет. 
П ӳлӗх Йӑмри айӗнче вӑл виҫӗ ӑйӑр пусса чӳк чӳклет: 
Ҫӳлти Кепене, Мӑн Турра, Ҫӗр Патшине. Ҫутӑ Тӗнчене  
вӑл куҫран юн юхтарса йӑлӑнать. Вӑл тёнчери юмӑҫӑ- 
асамҫӑ патне ҫитмесӗр юлмасть. Ниҫтан та пулӑш у  
ҫук. Ак Атӑл тӑрӑх анса вӑл ҫичё ютран Аш а-П атман  
пиллӗхӗпе ухакан асамҫӑ илсе килет. «П урлӑхӑмӑн ҫур- 
рине сана паратӑп — тупса пар ман хёр ём е» ,— тесе 
чёркуҫленсе ларса йӑлӑнать вӑл ӑна.

Хуйхӑпа типсе хӑрса кайнӑ Тимреҫ тӗттём пулсан  
кил-ҫурт йӗри-тавра тимёр карта хывать, хуралтисене  
пӗр шӑтӑк хӑварми питӗрсе тухать, пӳртре хёрёх ҫурта  
ҫутать. Асамҫӑ вёрет, ухать, хӗрнӗ ҫатма ҫине пӑрҫа 
ярса куҫ пӑхать, юлашкинчен ҫапла калать: «Хӑта, ман 
сӑмаха йывӑра ан ил, хӗрне тупаймӑн та, кураймӑн та: 
ӑна кӳрш ӳ-тӑш ману аякка ӑсатнӑ, ӑна ҫичӗ ютсем  
тыткӑна илнё, Вутӑш Турра парнеленӗ, унӑн чунӗ вирьял 
тӑршшӗнче, Ункӑ шывӗнче арман пӗвине тытса выртать...* 

Ҫак каҫ кӑвак ҫутӑпа Тимреҫ старик Талпик арманён  
пӗвине сиксе вилет.

вил^мпе вилмест Талпик пуян та: пёрре вӑл 
ӑйӑр кӳлнӗ^ кӳме ҫинче ларса Тимреҫ пахчи ҫумёнчен  
иртет, П ӳлӗх Йӑмри тёлне пырса ҫитет... аҫа ҫапать...»

Тулта ҫил шатӑр-шатӑр шавласа илчё. Аякра йӑмра- 
сем йӑнӑш са кашланӑ пек, пӗве шывё кӗрленё пек, арман 
шатӑрнакӗ кӑлтӑрт-кӑлтӑрт тунӑ пек туйӑнать.

Эпӗ епле те пулин ҫывӑрас тесе куҫсене ирӗксӗр  
хӗссе-хупласа, сӑмсапа хӑрӑлтаттарса сывлама кӑна пуҫ- 
ларӑм — Пукан ялт сиксе тӑрса ларчё те куш илне салтса  
капӑртаттарма тытӑнчё.

Унтан вӑл тёпеле хуралҫӑсем патне кайса ларчӗ те 
калаҫма тытӑнчё:

— Н у ҫыпӑҫтаратӑр та юмаха, ачасем. Тата ярса 
парӑр-ха халап. Ак ҫыхӑ кӑлинтӑр, хула кучченеҫё, 
ачасем валли илнӗччё... кышлӑпӑр... халапланар кӑна... 
Х ӑлхана кёрет.

Пукан ҫы хха салтрӗ, кӑлинтӑрсене шакӑртаттарать, 
вӗсене валеҫсе парать пулас.

— Асатте, Талпик хуҫапа Тимреҫ пуян кёреш еҫҫӗ 
иккен. Ӑ ру чапёш ён, несӗл ячӗшӗн ҫапӑҫаҫҫё иккен. 
М ишер тарҫӑ та Талпикпе пёр урапара тетӗн. Ҫапла, 
ҫапла! Эй, Чакан, тӑр, мён ҫывӑрса выртатӑн, итлер тата 
асатте халапне, ӑруллӑ кёреш ӳ ю м ахне!— тесе пар 
тусать хӑйне хӑй манӑн тантӑш.

— Асатте, тата тепӗр кӗске кӑна халап яр та — 
ҫитё вара, эпир килелле утатпӑр,— тесе вӑл ҫине тӑрса 
хистем е пуҫларё.

— К ёҫӗр кӑмӑллӑ каҫ мар, чӗнмесӗр ларсан та 
юрёччӗ те, ыйхӑ пусать... Анчах мён юмахне ярса парам- 
ши сана?— тесе турткаланса ларчё асатте.

У нтан вӑл чӗлӗмне паклаттаркаласа илчӗ те калама 
пуҫларӗ.

— Ҫак юмах яка пулмасан айӑп ан ту. Ваттисем  
каларӑш: мӗнле илнё — ҫапла сутатӑп. Савет юмахӗ
вӑл — ан тиркӗр. К уҫук юмахне ярса парам-и тен...

— Яма ярӑн та, вёҫне-хёррине тупайӑн-и вара? — 
тесе пӳлчё старик сӑмахне пёри. Вӑл качака сухаллӑ  
этем пулчё пулас.

— Э х-эх-эх, самана! Ҫурта ҫутса ларас вырӑнне 
ҫӑварсене вылятатпӑр,— терё пӗри. Вӑл хӑрах куҫне 
ҫыхнӑ чӑваш пулчӗ пулас.

— Айӑп ан тутӑр ёнтё. Х урласа мар, ш еллесе юмах- 
лӑпӑр. Т архасласа мар, мухтаса сӑмаха юптарӑпӑр. 
Ак ют ял ачисем Ҫичпӳрт халапӗсене питё итлесш ӗн  
вёт,— терё старик.

— Атя, ан чарӑн, кала, кала,— тесе хистет Пукан. 
Асатте юмах яма тапратрё:

— Ҫав-ҫав ҫӗрте, ҫав ҫӗрте Ҫичкил ялё пулнӑ тет. 
Инҫе те мар, ҫывӑх та мар — юмах янӑ вырӑнта. Авал 
та мар, халё те мар, ҫак юмаха пуҫличчен. Пырса кёрет 
Ҫичкил ялне Мӑн Хаяр. Этем те мар, кайӑк та мар,

пирӗшти те мар, шуйттан та мар — ҫёрте ҫӗрмен, вутра 
ҫунман хӑямат.

Ак тытӑнать иккен Мӑн Хаяр килрен киле ҫӳреме. 
Курӑнас тесен куҫа курӑнать, пытанас тесен куҫран  
ҫухалать, ӑша кӗрес тесен чуна иментерет, хӑратас 
тесен тӗлӗкре пусать. Иртен пуҫласа каҫчен ҫаврӑнать  
Мӑн Хаяр ял тавра. Пӗрре пулать вӑл ыйткалакан, 
тепре пулать вӑл кётӳҫӗ таврашӗ, паян пулать вӑл ҫул 
ҫӳрекен, ыран пулать вӑл иртсе пыракан хулари этем. 
Петӗр патне пырать вӑл Макар кум пулса, Макар патне 
пырать вӑл Петӗр хӑта пулса. Каҫран пуҫласа ирччен 
ҫӳрет Мӑн Хаяр ял тӑрӑх: пырса кӗрет вӑл улаха, кӗрсе 
тухать вӑл ӗҫке-ҫике, ҫитсе ларать хурал пӳртне, килӗ- 
рен киле ӗретлесе ҫӳрет канӑҫсӑр ыйӑх валеҫсе. Нумай  
йӗкӗлтет-и, сахал йӗкӗлтет-и Мӑн Х аяр — Ҫичкил ялӗ 
урмӑшать. Ахӑр кунӗ тесен ытла пулӗ — ёмёр илтмен- 
курман самана тапранать. Автан вӑкӑр ҫине сикет, 
путек кашкӑра хирӗҫ тӑрать — ак тапранчё иккен вырӑсла 
тамаша...

Ҫичкилре ҫичӗ ҫырмара авал пулнӑ аслӑ ырсем, 
хӑшӗ вӑтам сӑвапсем, хӑш ӗ кёҫӗн киреметсем. Пуринчен  
те вӗсенчен пулнӑ пӗри асли — вӑл пулнӑ Пихампар  
Хурӑнӗ, Ҫичкил ялён тытӑмё. Ҫичкилре авалран ҫичё 
хут ҫитмӗл килӗре пулнӑ ҫитмёл хут ҫитмёл ҫичӗ йёрӗх- 
сем,  ̂ вӗсенчен пулнӑ хӑшӗ хаяр, хӑшӗ йӑваш, хӑш ӗ тӳрё  
иӗрӗхсем. Пулнӑ вёсен пурин те пёр сиплёх: Ҫичкил 
ялӗн ырлӑхӗ, Ҫичкил халӑхӗн пурлӑхӗ, ӑру-несӗл кан- 
лӗхӗ, атте-анне пиллӗхӗ — вӗсем пуринчен те аслӑ, 
вӗсем пуринчен те малта. Вёсен умёнче аслӑ, вӑтам, 
кӗҫён ырӑсем пурте тан, вёсен умӗнче хаяр, йӑваш тӳрӗ  
иӗрӗхсем пурте тикёс.

Мӑн Хаяр пыриччен тахҫан малтан Ҫичкилре юлман 
пер киремет, пёр йӗрёх. Анчах вёсен ӗмёрхи сиилёхё: 
таван халӑх пурлӑхӗ, ӑру-несёл канлӗхӗ, атте-анне  
пиллёхӗ Ҫичкил ялӗн пулнӑ пӗрлехи сӑваплӑ кӑшӑлӗ.

к ҫак кӑшӑла Мӑн Хаяр ҫӗмёрет, ак ҫак кӑшӑла Мӑн 
л ая р  татать...

— Мӑн Хаяр мар пулё, Мӑн Хавал пулё вӑл, нушапа 
пиҫнӗ этемсен хаяр хавалё пулё вӑл, асатте,— тесе 
ҫерҫиленчӗ кӑмака хыҫӗнчен пёр ача.

Ш ур сухаллӑ ватӑ нимӗн те чӗнмерӗ, хӑй халапне  
малалла тӑсрӗ:

— Ҫичкил тӑрӑх ҫил-тӑвӑллӑ шай вёҫет, вутӑшпа 
хутӑш  ӑслай тупать: пёлӗш пе паллаш харӑс-харӑс таш 
ташлать, пӗри урапа тапать, тепри урай шӑлать, тӑванпа



тӑван мӑйӑр катать — пӗри тӗшне ҫиет, тепри хуппине 
кышлать. Кам аялта пулнӑ — ҫав ҫиеле тухтӑр, кам 
кӗҫӗн пулнӑ — ҫав аслӑ пултӑр, нам выҫӑ пулнӑ — ҫав 
тутӑ пултӑр, кам йӑваш пулнӑ — ҫав хаяр пултӑр, кам 
тӑшман пулнӑ — ҫав тӑван пултӑр, кам тӑван пулнӑ — 
ҫав тӑшман пултӑр. Шӑла хирёҫ шӑл, мула хирӗҫ вӑй, 
авалхи чапа хирӗҫ чукмар. Атьӑр тӑрар алтивӗҫҫӗн, 
ӗмӗр выртан каскасем! Ҫичкил паян виҫё татӑка татӑлса 
ӳкет, ыран ҫичӗ татӑка уйрӑлма хатӗрленсе тӑрать. 
Ҫичкил виҫё яла уйӑрӑлчӗ, виҫё сӑнчӑр ҫакса йӑран 
хыврӗҫ, виҫӗ йӑран сыпӑннӑ ҫёрте кран шӑтӑкё алтма 
хатӗрленеҫҫӗ. Ак ҫакӑнта пырса ҫитет Мӑн Хаяр, ак 
тытӑнать вӑл йёри-тавра пӑтратма, ак ывӑтать вӑл усал  
чакӑр куҫ хёлхем не Куҫук ятлӑ этем ҫине...

Халап ман ыйха та вӗҫтерчӗ. Эпӗ тёпел енне ҫаврӑнса 
выртрӑм. Тулта ҫумӑр чашлатать, пӳртре пӑчӑ пула 
пуҫларӗ. Пукан юлташ ҫеҫ пуҫне тӑратса тиш керсе 
итлесе ларать. Ш урӑ сухаллӑ ватӑ кӑшт канса тӑчё те 
малалла юмахла пуҫларӗ:

— Куҫук старикӗн ҫиме ҫӑкӑр пур, пурӑнма пӳрчӗ  
пур, кӳлме лаш и пур. К уҫук старикӗн калаҫса йӑпанма 
карчӑк пур, курса савӑнма виҫӗ ывӑл пур. Асли Тяпук, 
вӑтамми Танюк, кӗҫённи Таҫук. Унӑн мухтанмалӑх  
хурт пахчи пур, ваттисене асӑнса хывмалӑх Пихампар  
Х урӑнё пур. Мӗн ҫитмен те, мӗн килмен тӑванран тӑван 
кил-йыша? П урте ҫитнӗ, пурте шӗкӗр — Мӑн Хаяр 
кӑмӑлне кӑна нимён те ҫитмен.

Виҫӗ яла уйрӑлакан ялӑн виҫӗ кранӗ кёпер ҫине 
пырса тухать, Куҫук планӗ патне пырса тирёнет. Тӗп 
кран шӑтӑкне хёрӗх хӑлаҫ каялла чакарсан Куҫук  
ҫурт-йӗрё Кивӗ Ҫичкиле касӑлать, утмӑл хӑлаҫ сулахая  
пӑрсан Куҫукӑн сӑваплӑ вырӑнӗ Ҫёнӗ Ҫичкиле куҫать, 
утмӑл хӑлаҫ сылтӑма туртсан вӑл Сӑвар Т ӳпине куҫса 
ларнӑ Сӑвар Йӑви ятлӑ Ҫамрӑк Ҫичкиле тивет.

П ихампар Х урӑнӗ ҫум ёпе Ҫичкил ҫырми чӗрӗлтетсе  
юхать. Ҫырма пуҫланать аякра мар — айёнчи Ама ҫӑлтан. 
Сӑвар Тӳпинчен Нямук пуян арманё енне ҫырма юхать, 
кӗрлет, ҫу л р а н -ҫу л  ҫёнӗ йӑран тӑвать, Нямук пёвине 
юхтарать. Армана вырӑн килӗш месен ӑна куҫарас пулать. 
Нам та кам шыв-шур халне пёлет — ҫавӑ армана Куҫук  
вырӑнне куҫарма авалран хуш нӑ.

Вӑтӑр ҫул та вӑтӑр хёл ёнтё иртрё К уҫукпа Нямук 
сутлаш ни. Х ӗрёх сута ҫитрёҫ, хёрёх пуху турӗҫ, нимӗн  
те тухмарё, К уҫук ларчё вырӑнтах, ҫулран-ҫул пурлӑх- 
ран чакса пычӗ, ҫанах та ашшё пиллёхне вёҫертмерё.

Ҫынсем курмарёҫ, ҫынсем сисмерӗҫ — Мӑн Х аяр йӑтса 
тухрӗ ҫава юпи, ҫава юпи — кран юпи, тытӑнчё вара 
унпа пӑтратма, пӗтӗм яла ҫӗнёрен ҫавӑрма.

Нямук хуҫа крана утмӑл хӑлаҫ сулахая пӑрма хушать, 
К уҫук плантне куш тансемпе пуянсене Ҫёнё Ҫичкиле 
касма ыйтать, Сӑвар Йӑви ҫамрӑкӗсем крана утмӑл 
хӑлаҫ сылтӑма туртма, Куҫук плантне чухӑнсен коммуна 
ҫӗрӗ-шывӗ ҫумне Ҫамрӑк Ҫичкиле касма ыйтаҫҫё. Нямук  
хуҫа Куҫук вырӑнне авалхи арманне куҫарма ӗмӗтленет, 
Сӑвар Йӑвисем Куҫук вырӑнӗнче ҫёнӗ пёрлехи арман 
лартма, Нямук ҫӑхан арманне хупласа тёп тума хастар- 
ланаҫҫӗ. Ҫапла К уҫук ҫурчӗ ҫине икӗ тёслё хаяр куҫ 
ӳкет: пӗри унта чӗнет, тепри кунта чӗнет.

Хаяр куҫ кил ҫине ӳксен  вӑл тусӑнса пӗтет. Виҫӗ 
ывӑлӑн виҫӗ кӑмӑл, ӑҫтан тупас вёсен йёркине? Аслӑ 
ывӑл Тяпук Ҫӗнӗ Ҫичкиле куҫса ларать, Нямук панӑ 
анкартире пӳрт лартать. Вӑтам ывӑл Танюк Сӑвар Йӑви 
коммунӑна куҫать. Сӑвар мими Танюка куҫма пулӑшать. 
К уҫук юлать пӗр пӳртпе типнё-хӑрнӑ пахчипе, кукӑ- 
рӑлнӑ-пӗкӗрӗлнӗ Пихампар Х урӑнӗпе. Кёҫӗн ывӑл Таҫук  
ҫак хурлӑха тӳсеймест, килтен тухса каять ҫанла йӳҫен- 
кӗллё сӑмахсем каласа:

— Атте, капла пурӑнса пулмарё, тухса каям эпё 
Чулхулана, вӗренсе килем тимёр-тӑмӑр ӗҫне, П ихампар  
Хурӑнне касӑпӑр, пахчана чӗкёнтёр лартӑпӑр, ӑратлӑ 
сысна усрӑпӑр, пахча умне тимӗрҫё лаҫҫи ҫавӑрӑпӑр. 
Кивӗ Ҫичкилрен уйрӑлмӑпӑр.

Нумай вӑхӑт иртет-и, сахал вӑхӑт иртет-и...
Сасартӑк ҫиҫём ҫиҫсе илчё, куҫсене йӑмӑхтарса йӳҫен- 

терчӗ. Пӳртре пурте пуҫӗсене ялт тӑратрӗҫ. Ю махлама 
чарӑннӑ старик чӑххӑм-чӑххӑм ӳсёр се илчё те малалла 
сӑрӑлтатма тапратрӗ:
г  ~  Х ура пӗлӗтпе хуралса Ҫичкил ҫине каҫ анать. 
Ҫынсем курмаҫҫӗ, ҫынсем сисмеҫҫё — Мӑн Х аяр кран 
юпи йӑтса, масар юпи йӑтса кёпертен утмӑл хӑлаҫ 
сулахая пӑрӑнать. Халӑх кёрт йытти пек тусӑлать. Тяпук  
1анюка ҫӳҫрен пырса ҫакӑнать, К уҫука виле сӑнчӑрё 
патӗнчен кӑкӑртан чышса ывӑтать. Юпана чаваласа 
лартаҫҫӗ, Куҫук кил-ҫуртне Ҫёнё Ҫичкиле каҫараҫҫӗ, 
Нямук аллине параҫҫё.

Куҫукшӑн ҫак каҫ тёттём пулать. П ӳрте пырса 
кӗрет — Альтиҫ карчӑк япалине пуҫтарать, йёре-йӗре  
такмаклать: «Тёкённё ӗне тӗкне ҫинё те, пултӑмӑр эпир 
те ҫаплах ёмёр ирттертёмёр, пурнӑҫа малалла ярай- 
марӑмӑр. опӗ Тяпук патне куҫатӑп — эсё кирек мёнле

п ур ӑн » ,— тесе хӑратать. Карчӑк хёвеле-уйӑха ылханса  
тухса чупать. К уҫук пӑрҫа ани ҫинчи йытӑсем чаваласа 
кӑларнӑ арлан йӑви пек саланнӑ карташ тӑрӑх чупкаласа  
ҫӳрет. Автансем пӗрре авӑтиччен вӑл Сӑвар Йӑвине 
Танюк патне кайса килет, унта ҫӗнӗ сӑмах илтсе пусӑрӑн- 
са таврӑнать.

— Атте, ан кулян, планта Нямук ялне памӑпӑр, 
хулана кайса Нямук ялне сылтӑмалла куҫармалла 
тӑвӑпӑр. А нне те тухса кайрӗ тетён, йывӑр пулӗ сана 
унпа пурӑнма. Куҫ пирӗн коммунӑна, эсё пурӑнӑн асатте 
вырӑнӗнчех, эсӗ пӑхса пурӑнӑн эпир лартас армана, 
Таҫука тимӗр-тӑмӑр лаҫё (трактор лаҫё) лартса парӑ- 
п ӑр ,— тесе ӑсатнӑ пулать Танюк К уҫука. «Таҫука ҫыру 
ҫыр, атте таврӑнма хуш ать, лаҫ лартӑпӑр, йӑмрасене  
кӑкласа чёкӗнтӗр ак ӑпӑр »,— тесе тухса утнӑ пулать 
К уҫук килелле.

Мӗн ш ухӑш ласа выртнӑ пулё Куҫук тантӑш — пёл- 
местӗп. Унччен те пулмасть — автан иккӗ авӑтать, Куҫук  
патне Ш аккур хуралҫӑ пырса кӗрет те илемсӗр хыпар 
каласа парать. Нямук пуян патӗнче иккен ӗҫкӗ-ҫикӗ, 
Тяпук сутнӑ иккен кив планта виҫё ҫӗр манит укҫалла.

Ш аккур хуралҫӑ тапак шӑршласа тухса каять. Куҫук  
старик хӑрах тыткӑллӑ пӑчкӑ ҫакса, пуртӑ йӑтса пахчана 
чупать.

Мӗн ш ухӑш ланӑ-тӑр ҫакӑнта К уҫук тантӑш — пӗл- 
местёп. Мён йӗкӗлтенё-тёр ӑна, Мӑн Хаяр хӑй  кӑна 
пёлет пулӗ. Аса илнӗ пулӗ ҫакӑнта Куҫук старик  
амӑш ӗн халапне. Кайнӑ пулать Ухвине акай хурт  
пахчине кӑшман ҫум ӗ ҫумлама, пулнӑ пулать вӑл йывӑр 
ҫын, пусса ҫитнё пулать ӑна ама йӑлине тӑвасси, выртнӑ 
пулать вӑл П ихампар Х урӑнӗ айне, ҫуратнӑ пулать вӑл 
К уҫук ятлӑ ар ҫурине. Аса илнё пулӗ ҫакӑнта та Куҫук  
старик тата ашшӗ вилме выртнӑ тискер ҫёре: пӳртре 
пётӗм ял ваттисем пухӑннӑ, Л ерук кукаҫ халран кайнӑ, 
чёнсе илет вӑл К уҫука, калать ӑна ҫапла сӑмах: «Кил- 
ҫурта тирпейлӗ тыт, атте-анне пиллӗхне ан ҫухат, ӑру  
ятне ан яр, П ихампар Х урӑнӗ кутне ҫичё юта ан пус- 
тар, пирӗн валли тиха тытса пусма ан турткалан»,— 
тет.

Л ерук кукаҫ ҫапла каласа сывлӑшне кӑларать, Куҫук  
тантӑш пуҫа чикет...

К уҫук старик П ихампар Х урӑнё ҫине алӑ ҫёклет. 
К укӑрӑлнӑ-пёкӗрӗлнё хурӑн ҫине улӑхса вӑл авалхи  
лаша пуҫё шӑммине илсе анать, ӗмёрхи хӑрӑк турат 
татӑкёнчен пурҫӑнпа чӗркенӗ йӗрӗх тӑхланне илсе кӗсйи-

не чикет. Унтан К уҫук пуртӑпа йывӑҫа чалт-чалт тутарса  
касма тытӑнать.

Ҫав вӑхӑтра Мӑн Хаяр Нямук ӗҫки-ҫикине пӑтратса 
салантарса кӑларать. У сӗрсем харкаш са пӗр-пӗринпе  
явӑҫса тухаҫҫӗ. Нямук, Тяпук, ытти куш тансем илтеҫҫӗ: 
хурт пахчинче такам сиен ёҫ тӑвать. Усӗрле-паттӑрла  
шалҫасем тытса чупаҫҫӗ. «Танюксем, Сӑвӑр йыттисем  
пахчана салатса каясш ӑн»,— тесе вӗсем ерипен пытан- 
каласа юртаҫҫӗ. «Ҫапма ҫапӑпӑр та, амантмалла кӑна 
ҫапӑр, ытлашши ан п ултӑр»,— тесе чупать иккен Тяпук.

Куҫук нимӗн те сисмест — тек кӑтӑртаттарать хурӑн  
йывӑҫа касса. Тяпук ҫатан тӑрӑх пёш кӗнсе пырса ҫитет 
иккен те «ак сана, Танюк, пахча» тесе шалҫапа ҫапать.

Пихампар Х урӑнӗ кашласа йӑванать. Куҫук старик 
нӑк туса тӑсӑлса ӳкет.

Куҫук старик паҫӑрхи Тимреҫ несёлё, Нямук пуян — 
Талпик вӑрлӑхӗ, Пихампар Х урӑнӗ — П ӳлёх Й ӑмри... 
Сӑмах пине ҫитрӗ, манӑн халапӑм пӗтрё...»

Эпӗ тӑрса лартӑм, Пукан юлташ каллӗ-маллӗ вӑр- 
вар уткаласа ҫӳрем е пуҫларӗ. Каллех ҫиҫӗм ҫиҫрӗ, аслати 
тӑпӑр-тӑпӑр турӗ, кӗпер енче шарт ҫапрӗ. П ӳрт сулланса  
чӗтресе кайрӗ. Кӑмака ҫинчи ачасем умлӑ-хыҫлӑ чике- 
ленсе анчӗҫ. Унччен те пулмарӗ-такам  алӑка шак-шак 
тутарса уҫрё те:

Мӗн ҫывӑратӑр, эпир пӗтӗмпех ш ӳрӗм ӗр, черете  
тухӑр!— тесе ҫухӑрчӗ.

~  с ыв пулӑр, эппин, П ӳртел йӗкӗчёсем, ҫак П ӳлёх  
Йӑмри таврашӗнче ӗмӗрех те аҫа ҫапать вара... Эпир 
Куҫук ҫинче хурал тӑратпӑр вӗт, ав вӑл пахчара выр- 
тать, — терӗ те шурӑ сухаллӑ ватӑ хуралҫӑсене илсе тухса  
кайрӗ.

Эпӗ кушиле ҫакса хуралҫӑсем хыҫӗнчен сиксе чупса  
тухрӑм. Ҫил вӗрет. Шӗвӗ пёлётсем витӗр ш урӑмпуҫ ҫути  
палӑрать. Шыв-пылчӑк ашса эпё кёпер патнелле утатӑп.

Пукан йӑкӑлт-йӑкӑлт сиккелесе чупса хӑваласа ҫитрё. 
Хуралҫӑсем кӗпер патне пымарӗҫ, шыв хӗрринчи пахчана  
кӗрсе каирӗҫ. Пахчара хӑвалӑх кашлать, ҫын мӗлкисем  
палӑраҫҫӗ.

— Кайса пӑхар-и Пӳлёх Йӑмрине, Тимреҫ Куҫукне? — 
тесе ыитрӑм Пукантан.

ҪУК- утар килелле. Анчах васкаса эпӗ хӑрах  
атта чӑлхасӑрах тӑхӑннӑ... те хурал пӳртне каялла кайса 
сырас, тесе иккӗленкелесе йӑкӑлт-якӑлт сиксе пычӗ 
П укан.

— Ан тив, кӑлинтӑрна Ҫичпӳрт халапҫисем ҫирӗҫ. 
Тӑлуна Ҫичпӳрт халӑхён пӳртне манса хӑвартӑн. А сӑн- 
малӑх пултӑр,— терём те эпё кӗпер тӑрӑх ярӑнса утрӑм. 
Унтан Пукан енне ҫаврӑнтӑм та:

— Чӑваш ялӗ мӗн вӑл... Ванюк автанӗ Ваҫук кар- 
таш не... Ак кӗрсе тухар Сӑвӑр Йӑвине, коммунҫӑсен  
юмахне илтсен пиншакна та манса хӑварӑн,— терӗм.

— Атя, ут, ут килелле, лӗркесе ан пы р,— тесе пуҫне  
чиксе ҫӑрхаларӗ ман хыҫҫӑн Пукан тантӑш...


